
Lefel: Canolradd

Cymharu Ansoddeiriau
gan Emyr Davies

Bydd CBAC yn cyhoeddi Cardiau Fflach CBAC 3 dros yr haf, yn dilyn llwyddiant Cardiau Fflach 1 a 2.

Un o’r themâu fydd cymharu ansoddeiriau, a’r cardiau’n cynnwys dwy ddelwedd i amlygu’r ansoddeiriau gwahanol.  Dyma’r ansoddeiriau a ddewiswyd:

tal - byr

hen - ifanc

tew - tenau

cyfoethog - tlawd

cyflym - araf

poeth - oer (mapiau tywydd)

sych - gwlyb (mapiau tywydd)

mawr - bach (adeiladau)

drud - rhad

uchel - isel

pell - agos

hawdd - anodd

ffasiynol - hen ffasiwn

heini - diog
diogel - peryglus (dau gi)

hapus - trist

da - drwg (plant angylaidd / diafolaidd)

Hefyd, rhai mwy penagored - siopau amrywiol, tai bwyta amrywiol, grwpiau o bobl amrywiol.

Fel gyda’r pecynnau blaenorol, bydd modd defnyddio’r lluniau mewn cant a mil o ffyrdd. Gellir troi’r cardiau yn eu tro, gan feddwl am ddwy frawddeg sy’n defnyddio’r radd gymharol, neu un frawddeg sy’n defnyddio’r radd eithaf.

Fel rhagflas, rhoddir un enghraifft isod, sef y llun hen - ifanc.  Dyma’r math o frawddegau y gellir eu hymarfer:

Fersiwn y de



Fersiwn y gogledd
Mae e’n ifanc.



Mae o’n ifanc.

Mae e’n ifancach na hi.


Mae o’n fengach na hi.

Mae hi’n hen.



Mae hi’n hen.

Mae hi’n henach na fe.


Mae hi’n henach na fo.

Fe yw’r ifanca.



Fo ydy’r fenga.

Hi yw’r hena.




Hi ydy’r hyna.

Wrth gwrs, gorau oll os bydd y dysgwyr yn cynnig eu brawddegau gwreiddiol eu hunain hefyd ar sail y sbardunau.  Mae’r patrymau hyn yn cael eu cyflwyno ar lefel Sylfaen fel arfer, ond mae angen eu hadolygu ar y lefelau Canolradd neu Uwch.  Cyhoeddir yr un lluniau ar Gardiau Bach CBAC 3, a fydd ychydig yn llai o ran maint na’r cardiau bach blaenorol, er mwyn hwyluso gwaith pâr a gwaith grŵp. Ceir rhagor o fanylion am yr adnodd newydd hwn yn y rhifyn nesaf o’r Tiwtor.

Hawlfraint CBAC:  Caniateir defnyddio’r delweddau uchod at ddibenion dysgu Cymraeg yn unig.  Ni ellir eu hatgynhyrchu na’u cyhoeddi mewn unrhyw gyfrwng arall heb ganiatâd ymlaen llaw gan berchennog yr hawlfraint.  
Ffotograffydd: Mark Johnson.

